
ABSTRAK

Satu kajian telah dijalankan untuk menentukan kesan penggunaan medium sabut
kelapa yang berlainan terhadap pertumbuhan dan hasil cili secara fertigasi. Objektif
kajian ini adalah untuk membandingkan kesan penggunaan beberapa jenis medium
daripada sabut kelapa terhadap pertumbuhan dan hasil cili melalui sistem fertigasi.
Varieti cili yang digunakan adalah Kulai 568 F1 Hybrid. Kajian ini dijalankan di kawasan
lapang berhampiran Bangunan Pentadbiran Makmal Ladang SPL, Universiti Malaysia
Sabah selama 15 minggu dengan menggunakan rekabentuk eksperimen blok rawak
lengkap ataupun Completely Randomized Block Design (CRBD). Enam jenis rawatan
digunakan dalam kajian ini iaitu cocopeat bongkah sebagai kawalan, cocopeat lerai,
cocofiber, campuran cocopeat bongkah dan cocofiber, campuran cocopeat lerai dan
cocofiber, dan campuran cocopeat bongkah dan cocopeat lerai. Anak semaian yang
berumur empat minggu selepas disemai dipindahkan ke dalam polibeg dan
ditempatkan di ladang. Parameter yang digunakan untuk mengukur pertumbuhan
tanaman cili adalah ketinggian pokok dan ukur lilit batang pokok cili. Manakala untuk
hasil pula, parameter yang digunakan adalah berat basah, berat kering, bilangan buah
cili, panjang buah cili, dan kepejalan buah cili. Penuaian dilakukan selepas 75 hari
pemindahan ke ladang. Hasil kajian menunjukkan keenam-enam rawatan
menunjukkan tindakbalas yang tidak signifikan terhadap parameter ketinggian, ukur
lilit batang, bilangan buah, panjang buah, berat kering, dan kepejalan buah.
Penggunaan medium sebagai rawatan yang berlainan hanya memberi kesan terhadap
parameter berat basah cili iaitu cocopeat lerai menunjukkan berat yang maksimum
dengan bacaan 14.82 g. Ketinggian pokok cili adalah pada julat 47.8 hingga 54.2 sm
manakala purata ukur lilit adalah diantara 3.56 hingga 3.9 sm. Bilangan buah yang
dihasilkan pula adalah diantara 9.2 hingga 14.2 biji. Bagi panjang buah dan berat
kering cili masing-masing menunjukkan julat diantara 13.5 hingga 14.92 sm dan 1.73
hingga 2.15 g. Nilai kepejalan pulah adalah diantara 0.94 hinga 1.28 kgf. Didapati
penggunaan cocofiber tidak menunjukkan perbezaan yang tidak signifikan dari segi
hasil berbanding menggunakan medium yang biasa digunakan iaitu cocopeat bongkah,
Daripada kajian ini, petani disyorkan menggunakan cocofiber sebagai med|um
tanaman kerana harga yang lebih rendah dan mudah didapati di Sabah.



THE EFFECTS OF DIFFERENT TYPES OF GROWTH MEDIUM FROM COCONUT
HUSK ON THE GROWTH AND YIELD OF CHILI USING FERTIGATION SYSTEM

ABSTRACT

The study was conducted to determine the effect of using different types of coconut
husk mediums on the growth and yield of chili by using fertigation system. Chili
varieties Kulai 568 F1 Hybrid was used in this study. The study was conducted in the
open area of SPL field laboratory, Universiti Malaysia Sabah for 15 weeks by using
experimental design of Completely Randomized Block Design (CRBD). Six types of
treatments were used in this study such as cocopeat block, loose cocopeat, cocofiber,

mixture of cocopeat block and cocofiber, mixture of loose cocopeat and cocofiber, and
mixture of cocopeat block and loose cocopeat. Four-weeks-old seedlings were
transferred to polybags. The parameters used to measure the growth of chili were
height and trunk circumference of chili. While for the yield, the parameters used were
the fresh weight of chil, chili’s dry weight, number of chili, chili’s length and chili’s
firmness. Harvesting was perforrned on the 75 days after transplanting to the farm.

The six treatments were showed no significant different on the parameters such as
plant height, trunk circumference, chili dry weight, number of chifi, chili’s length and
chili’s firmness. The result of all treatments only showed significant difference on chili’s
fresh weight in which loose cocopeat showed maximum weight of 14.82 g. The chili’s
height were in range of 47.8 to 54.2 cm whereas the trunk circumference in range of
3.56 to 3.9 cm. The number of chilli produced was from 9.2 to 14.2. The chili dry
weight were in range of 1.73 to 2.15 g whereas the chili length in range of 13.5 to
14.92 cm. The chilli's firmness showed the range of 0.94 to 1.28 kgf. From this
experiment, cocofiber can be used as planting medium for fertigation which can be
recommended to farmers as it is mare ecanamical and easily available in Sabah.

BAB 1

PENDAHULUAN

1.1 Pengenalan

Cili atau nama saintifiknya Capsicum annum tergolong dalam kumpulan Solanaceae.
Cili adalah termasuk dalam sembilan Komoditi Pertanian Terpilih untuk tempoh bagi
tahun 2005 hingga 2009. Walaupun cili merupakan salah satu komoditi dagangan yang

meluas di seluruh dunia, namun pengeluarannya di Malaysia masih pada tahap yang
rendah (Jabatan Perangkaan Malaysia, 2011).

Permintaan yang tinggi terhadap cili adalah disebabkan penggunaan yang
meluas termasuk penggunaan segar, proses, dan eksport. Penawaran cili yang rendah
adalah disebabkan oleh pengeluaran yang rendah. Penawaran cili di Malaysia pada
tahun 2009 adalah 61, 791.8 tan metrik iaitu 34, 823.0 tan metrik dari pengeluaran
manakala 26, 968.8 tan metrik adalah import. Secara puratanya pengeluaran cili

adalah bertambah. Walau bagaimanapun, peratus kebergantungan import adalah
masih tinggi iaitu 47.6% (Jabatan Perangkaan Malaysia, 2011).

Memandangkan keperluan bagi cili yang tinggi, penanamannya diusahakan
secara besar-besaran di seluruh negara melalui kaedah konvensional iaitu penanaman
di atas tanah dan kaedah fertigasi iaitu penanaman di dalam polibeg menggunakan
medium bukan tanah. Dalam penanaman secara fertigasi, pemilihan medium adalah
penting kerana medium memainkan peranan yang besar dalam memastikan kejayaan
kaedah penanaman tanpa tanah (Mohd. Bahauddin, 2011). Menurut Lai (2012),
Tanaman tomato yang ditanam melalui kaedah fertigasi mempunyai masalah mati
secara tiba-tiba apabila mencapai tahap matang. Jangkaan awal adalah berpunca
daripada masalah medium yang tidak dapat menampung nutrien yang cukup untuk
dibekalkan kepada pokok tomato. Harga cocopeat bongkah yang digunakan juga
adalah tinggi kerana dibekalkan dari semenanjung Malaysia (Lai, 2012).

1.2 Justifikasi Kajian

Dengan adanya kajian ini, medium yang terbaik daripada sabut kelapa dapat dikenal
pasti. Ini dapat membantu pekebun-pekebun kelapa di Sabah khususnya untuk
memberi pendapatan sampingan seterusnya membantu petani mencari medium
fertigasi yang mempunyai kos yang lebih rendah di Sabah.

1.3 Objektif Kajian
Tujuan kajian ini dijalankan adalah:

1. Mengkaji kesan media tanaman terhadap pertumbuhan dan hasil tanaman cili

2. Mengenalpasti media yang terbaik terhadap pertumbuhan dan hasil tanaman
cili




BAB 2

ULASAN KEPUSTAKAAN

21 Cili

Cili atau nama saintifiknya Capsicum annum L. merupakan sejenis sayuran berbuah
yang tergolong dari keluarga Solanaceae. Cili dipercayai berasal dari Mexico dan
Amerika Selatan, tetapi sekarang ditanam di semua negeri beriklim tropika. Cili
kebanyakannya ditanam di kawasan tanah rendah. Di Semenanjung Malaysia, kawasan

pengeluar utama cili ialah Perak, Johor, dan Kelantan (Jabatan Pertanian Malaysia,
2007).

2.1.1 Botani Cili

Cili atau nama biasanya cili merah, cili hijau, cabai, lada, dan cabai merupakan sejenis
tanaman yang tumbuh menegak. Cara pendebungaan adalah persenyawaan sendiri.
Walau bagaimanapun, persenyawaan silang juga boleh berlaku sehingga 30%. Akar
cili mempunyai sistem akar tunjang dan akar serabut. Batang adalah bercabang dan
berwarna hijau manakala buku batang pula berwarna hijau atau ungu bergantung
kepada kultivar cili. Daun pula berwarna hijau muda ke hijau tua dan berbentuk broad-
ovate. Saiz daun adalah kecil ke sederhana besar juga bergantung kepada kultivar.
Bunga adalah berwarna putih, keluar dari ketiak daun, dan berbentuk loket. Buah
adalah berbentuk tirus dan memanjang manakala biji berwarmna kuning dan
mempunyai berat 3.5 hingga 5.0 g/1000 biji (Jabatan Pertanian Malaysia, 2007).
Bahagian buah, daun, dan batang cili adalah seperti pada Rajah 2.1:



(b)

Rajah 2.1 Bahagian cili (a) buah; (b) daun ; (c) batang

2.1.2 Varieti Cili

Terdapat beberapa varieti cili tempatan yang dibangunkan di Malaysia seperti MARDI
MC11, MARDI MC12, CILIBANGI-1, CILIBANGI-2, CILIBANGI-3, dan Cili Kulai. Cili Kulai

adalah varieti tempatan yang berbentuk panjang dan pedas. Terdapat tujuh jenis
varieti Kulai yang diusahakan di Malaysia seperti dalam Jadual 2.1:

Jadual 2.1 Jenis varieti Kulai di Malaysia

Varieti Nama

CA 907 F1 Cili Kulai 905
CA 910 Kulai Tempatan
CA 914 F1 Cili Kulai Pedas
CA 915 F1 Cili Kulai Kering
CA 908 Cabai Kulai Kerinting
CA 905 Cili Kulai 905
8338 Kulai King F1

Sumber: The Chilli Pepper Institute, 2000

2.1.3 Nilai Nutrisi

Menurut 7he Chilli Pepper Institute (2000), cili mengandungi nutrisi seperti kalsium
yang penting untuk tulang dan gigi, merendahkan tekanan darah, dan mengurangkan
risiko kanser kolon. Selain itu, cili juga mengandungi zat besi yang baik untuk pesakit
anemia. Kandungan fosforus di dalam cili juga dapat membantu aktiviti metabolisma
dalam badan. Vaughan dan Geissler (1997) pula menyatakan buah cili mengandungi

protein, gula, dan lemak yang rendah. Zat pemakanan bagi cili adalah seperti dalam
Jadual 2.2:



Jadual 2.2 Zat pemakanan cili

Kandungan Jumlah untuk 100 g yang boleh dimakan
Protein (g) 2.8
Karbohidrat (g) 9.5
Lemak (g) 0.7
Serabut (g) 48
Kalsium (mg) 15
Besi (mg) 1.8
Fosforus (mqg) 80
Kalium (mg) 41.9
Sodium (mg) 10
Vitamin C (mg) 175.5
Vitamin B1 (mg) 0.2
Niacin (mg) 0.7

Sumber: (Jabatan Pertanian Malaysia, 2007)
2.1.4 Kawalan Perosak
Seperti tanaman lain, cili juga diserang serangga perosak seperti dalam jadual berikut:

Jadual 2.3 Jenis perosak pokok cili, bahagian, dan peringkat diserang

Perosak Bahagian diserang Peringkat pokok
Kutu daun (Aphis spp.) Daun dan bunga Semua peringkat
Kutu trips ( 7hrp spp.) Daun dan bunga Semua peringkat
Ulat pengorek buah (Helicoverpa Daun dan buah Peringkat berbuah
armiger)

Lalat buah (Bactocera spp.) Buah Peringkat berbuah
Ulat ratus (Spodoptera exigua) Daun, bunga, dan buah Semua peringkat
Lalat putih (Aleurodicus disperses) Daun

Semua peringkat

Sumber: (Jabatan Pertanian Malaysia, 2007)

Kawalan terhadap perosak dilakukan dengan menggunakan racun perosak
seperti Malathion, Methoxyfenozide, Imidacloprid, dan Thiamethoxam. Penggunaan
racun perosak yang berleluasa boleh mendatangkan kesan buruk kepada persekitaran
dan pengguna. Oleh itu, selain mengawal serangan perosak pada tanaman cili,
persekitaran perlu dijaga dengan tidak menggunakan racun secara berlebihan dan

hanya digunakan sekiranya keadaan memerlukan sahaja (Askari ez al, 1993).

2.1.5 Kawalan Penyakit

Penyakit yang selalu menyerang cili disebabkan oleh jangkitan virus, bakteria, dan
kulat. Antara penyakit yang merosakkan pokok cili termasuklah antraknos buah
(Colletotrichum capsici), bintik daun (Sclerotium rolfsii), lecuh anak benih (Pythium
spp.), layu bakteria (Ralstonia solanacearum), dan mozek daun. Penyakit-penyakit ini

boleh disebarkan oleh angin, tanah, air, sentuhan akar, dan biji benih (Jabatan
Pertanian Malaysia, 2007).

Kawalan terhadap penyakit-penyakit ini boleh dilakukan dengan menggunakan
racun seperti Mancozeb, Benomyl, Thiram, Captan, Chlorothalonil, dan Carbendazim
mengikut kadar yang disyorkan. Selain itu, kawalan lain juga boleh dilakukan dengan
cara mencabut dan membakar pokok-pokok yang diserang, menjaga kebersihan

kawasan tanaman, dan menyediakan saliran yang baik (Jabatan Pertanian Malaysia,
2007).

2.2 Sistem Fertigasi

Penanaman secara fertigasi semakin mendapat sambutan dalam kalangan
usahawantani di Malaysia. Penanaman cili secara fertigasi dapat meraih keuntungan

yang tinggi jika diusahakan dengan sistem yang teratur dan mampu memberi pulangan
jutaan ringgit (News Straits Times, 2011).

Fertigasi merupakan satu kaedah penanaman melalui kultur tanpa tanah.
Dalam penanaman melalui sistem fertigasi, baja mineral di bekalkan pada akar
tanaman menggunakan pengairan secara titisan atau ‘dnjp irrigation’. Sistem fertigasi
menjadi semakin terkenal kerana kecekapan pengurusan nutrien, masa, dan tenaga
pekerja serta potensi yang besar terhadap prestasi tanaman (Wahome et al,, 2011).
Tanaman sistem fertigasi bertujuan untuk mengelakkan tanaman daripada serangan
penyakit akar yang disebabkan oleh serangga kulat seperti pythium, fusarium,

rhizoton, dan juga penyakit layu bakteria yang berpunca daripada tanah (Masri, 2007
dipetik dari Abd. Rahman, 2011).

2.2.1 Sistem Kultur Tanpa Tanah

Kultur tanpa tanah adalah pengeluaran tanaman tanpa mengunakan tanah. Air dan
nutrien dibekalkan melalui larutan nutrien dan tanaman disokong oleh medium seperti
‘rockwool’ dan perlite (Carruthers, 1998). Menurut Papadopoulus et a/. (1997), hasil

sayur-sayuran yang ditanam melalui sistem kultur tanpa tanah di Hollandjpad;:,*-}&‘huM C

. 1992 mencapai U.S 1.6 billion manakala di United States pada tahun 1988 mencapai
32 million. Punca utama peralihan daripada tanaman secara konvensional kepada

kaedah kultur tanpa tanah adalah pembiakan penyakit bawaan tanah pada tanaman
dalam rumah hijau (Raviv dan Leith, 2008).

2.2.2 Kebaikan Sistem Kultur Tanpa Tanah (Fertigasi)

Penanaman secara fertigasi meningkatkan hasil tanaman dan kualiti. Keadaan tanah
yang tidak sesuai seperti tanah yang tidak subur, kemasinan, dan toksik boleh
mengunakan kaedah kultur tanpa tanah seperti fertigasi untuk menghasilkan tanaman
yang lebih baik (Olympios, 1999). Sayur-sayuran yang ditanam melalui kaedah kultur
tanpa tanah didapati memberi hasil dan kualiti yang tinggi berbanding menggunakan
tanah (Varis dan Altay, 1992; Abak dan Celikel, 1994; Alan et a/, 1994) Selain itu,
fertigasi juga mengurangkan kos kerana tidak perlu menabur baja, mengurangkan
penggunaan bahan api, dan mengurangkan penggunaan tenaga buruh.

Dalam penanaman secara fertigasi, pemberian baja adalah dikawal sepenuhnya
oleh petani. Pemberian nutrien yang lengkap dalam tanaman cara fertigasi memberi
kesan kepada kecekapan penggunaan baja. Kehilangan baja melalui larut lesap boleh
diminimakan melalui pemberian baja pada kadar yang sedikit tetapi kerap (Wahome et
al, 2011). Dari segi penggunaan air pula, penanaman secara fertigasi menjimatkan
penggunaan air kerana penyiraman air dapat dikawal sepenuhnya oleh petani

(Olympios, 1999). Oleh itu, penggunaan air digunakan dengan optimum tanpa
pembaziran.

2.2.3 Halangan Sistem Kultur Tanpa Tanah (Fertigasi)

Fertigasi memerlukan pelaburan yang tinggi untuk pemasangan dan penyelenggaraan
berbanding cara konvensional. Menurut Wahome et a/ (2011), sistem kultur tanpa
tanah memeriukan kos yang tinggi untuk peralatan yang digunakan untuk pembajaan
dan penyiraman. Olympios (1999) pula menyatakan pengetahuan yang tinggi dari segi
fisiologi tumbuhan, kimia, dan sistem kawalan sangat diperiukan dalam sistem kultur
tanpa tanah. Sokongan teknikal dan saintifik diperlukan daripada penyelidik, khidmat
pengembangan, dan pengusaha swasta. Ini kerana penjagaan tanaman memeriukan
perhatian yang teliti. Sebagai contoh, sedikit kesilapan terhadap EC dan pH larutan
baja akan memberi kesan buruk pada tanaman. Di samping itu, kegagalan sumber
tenaga elektrik juga boleh menyebabkan kerugian yang besar kerana sistem adalah
bergantung sepenuhnya dengan sumber elektrik selalunya secara automatiig

2.3 Medium Fertigasi

Dalam sistem kultur tanpa tanah, pemilihan substrat atau medium tanaman adalah
faktor yang penting (Olympios, 1999). Medium adalah penting untuk menyokong
pokok dan memegang akar cili. Pemilihan medium tanaman adalah bergantung kepada
sifat-sifat seperti mempunyai pH yang neutral, lengai, poros, ketumpatan rendah,
hidrofilik, bebas daripada logam berat dan pencemar radioaktif, pemegang air dan
nutrien yang baik, pengudaraan baik, dan ringan (Olympios, 1999).

Medium boleh dibahagi kepada dua jenis iaitu organik dan bukan organik.
Medium bukan organik adalah seperti kerikil, perlite, vermiculite, hydrogel, dan pasir.
Di Malaysia, penggunaan pasir sebagai medium didapati sesuai untuk tanaman tomato.
Pemberian nutrien dan pengairan adalah faktor utama dalam menentukan
pertumbuhan dan hasil menggunakan pasir sebagai medium (Fujiyama dan Nagai,
1987). Medium jenis organik pula adalah seperti habuk kayu, cocopeat, dan kulit kayu.
Keburukan medium organik ialah mereput lebih cepat hasil daripada aktiviti mikrob dan
reaksi kimia dengan larutan nutrien (Benoit dan Ceustermans, 1994). Sifat medium
bagi bahan yang berlainan menunjukkan kesan secara langsung dan tidak langsung
kepada pertumbuhan dan hasil tanaman (Verdonck et a/., 1981).

Penggunaan substrat organik dan bukan organik yang berbeza membolehkan
pengambilan nutrien yang terbaik, pertumbuhan, dan perkembangan yang mencukupi
untuk mengoptimumkan pegangan air dan oksigen pada tumbuhan (Verdonck et a/,
1981). Walau bagaimanapun, substrat yang berbeza mempunyai beberapa bahan yang
boleh mempunyai kesan langsung atau tidak langsung kepada pertumbuhan dan
perkembangan tumbuhan. Oleh itu, memilih substrat terbaik antara pelbagai bahan
adalah penting kepada produktiviti tumbuhan (Albaho et al,, 2009).

2.3.1 Habuk Sabut Kelapa (Cocopeat)

Habuk sabut kelapa atau lebih dikenali sebagai cocopeat dihasilkan daripada sabut
kelapa dan diproses untuk kegunaan pertanian. Cocopeat berasal daripada perkataan
cocoa iaitu warna dan tekstur habuk seakan-akan serbuk koko dan peat atau
bermaksud gambut dimana sifatnya seperti gambut. Teknologi penanaman fertigasi
yang semakin berkembang di Malaysia menggunakan cocopeat sebagai salah satu
pilihan media penanaman. Cocopeat diperbuat daripada sabut kelapa

dikumpulkan dan diproses sebagai produk sampingan daripada tanaman kelapa.
Negara pengeluar cocopeat di dunia adalah Indonesia, Sri Lanka, dan India. Di

Malaysia pula, kawasan pengeluar cocopeat adalah Johor, Perak, Selangor, dan Sabah
(Anim, 2011).

Sejak beberapa tahun yang lalu, cocopeat yang juga dikenali sebagai coir dust
dijadikan sebagai pengganti gambut sphagnum untuk digunakan dalam hortikultur
(Yau dan Murphy, 2000; Pickering, 1997). Cocopeat mempunyai sifat fizikal yang baik,
liang udara yang tinggi, kandungan air yang tinggi, kecutan yang rendah, ketumpatan
pukal yang rendah, dan biodegrasi yang lambat (Evans et al., 1996; Prasad, 1997).
Hasil daripada kajian terdahulu menunjukkan penggunaan cocopeat sendiri atau
sebagai komponen dalam medium tanah sesuai untuk ros, tanaman dalam pasu, dan
sayur-sayuran (Blom, 1999; De Kreij dan Leeuven, 2001).

Ciri-ciri yang terdapat pada cocopeat adalah ia mempunyai kemampuan
memegang air yang tinggi iaitu sehingga lapan kali beratnya dan melepaskannya untuk
jangka masa yang panjang. Selain itu, ia juga mempunyai nilai pH yang ideal iaitu di
antara 6 hingga 6.7. Cocopeat juga mempunyai pengairan yang sangat bagus dan
poros untuk pertumbuhan pokok. Ia mempunyai kekonduksian elektrik yang rendah
dan menyimpan garam kalium iaitu nutrien penting untuk tumbuhan. Selain itu,
cocopeat juga mempunyai CEC yang sangat baik selain mempunyai sifat anti kulat
yang membantu pokok untuk mengatasi penyakit bawaan tanah seperti pithium (Masri,
2010 dipetik dari Abd. Rahman, 2011).

2.3.2 Serat sabut kelapa ( comfiber)

Sabut kelapa merupakan bahagian terluar buah kelapa yang membungkus tempurung
kelapa. Ketebalan sabut kelapa adalah 5-6 cm yang terdiri daripada lapisan terluar
(exocarpium) dan lapisan dalam (endocarpium). Endocarpium atau cocofiber
mengandung serat-serat halus yang dapat digunakan sebagai bahan pembuat tali,
karung, karpet, sikat, isolator panas dan suara, penapis, bahan pengisi kusyen dan
papan hardboard. Sebiji buah kelapa menghasilkan 0.4 kg sabut yang mengandungi
30% serat. Komposisi kimia sabut kelapa terdiri daripada selulosa, lignin, pyroligneous

acid, gas, arang, tar, tannin, dan kalium (Rindengan et al, 1995 dipetik dari Mahmud
dan Ferry, 2005).



Selain itu, Nihayati (2005), menawarkan teknologi altemnatif dalam
memanfaatkan sabut kelapa dalam bidang pertanian khususnya tanaman padi, iaitu
sebagai media apung hidroponik. Pemilihan sabut kelapa sebagai media apung kerana
sabut kelapa memudahkan penembusan akar. Media sabut kelapa dibuat dengan

ketebalan 10 sm yang didasarkan pada kedalaman yang sesuai untuk tanaman padi,
jaitu antara 10 hingga 20 sm.

Pada tahun kebelakangan ini, penggunaan cocofiber sebagai medium tanaman
semakin meningkat kerana ia bukan sahaja mempunyai ciri-ciri yang seakan sama
dengan cocopeat (Lennartsson, 1997) tetapi juga pH, EC dan ciri-ciri kimia yang lain
(Abad et al., 2002).

Jadual 2.4 Perbezaan sifat fizikal dan sifat kimia cocopeat dan cocofiber

Sifat fizikal / sifat kimia cocopeat cocofiber
pH 5.1 6.9

EC (dS/m) 0.80 0.89
Liang udara (%) 15 77
Pegangan air (%) 52 42.6
Kandungan Nitrogen (%) 0.5 0.48

Sumber: (Ahmad et al., 2012; Creswell, 2002)
2.3.3 Proses Penghasilan Cocopeatdan Cocofiber

Selepas sabut kelapa diasingkan daripada tempurung, sabut direndam di dalam air
untuk melonggarkan serat. Sabut selalunya direndam di dalam lagun untuk beberapa
bulan. Sabut lembab kemudian dimasukkan di dalam tong berputar yang mempunyai
sikat logam untuk mengasingkan serat panjang daripada empulur. Serat ini dipanggil
cocofiber atau coconut coir. Habuk sabut kelapa pula dikeluarkan sebagai sisa di

bawah mesin. Habuk sabut kelapa kemudian dikeringkan dan dimampatkan dalam
bentuk bongkah sebelum dipasarkan (Cresswell, 2002).

BAB 3

METODOLOGI

3.1 Lokasi Kajian

Kajian ini telah dijalankan di kawasan berhampiran Bangunan Pentadbiran Makmal
Ladang Sekolah Pertanian Lestari, Universiti Malaysia Sabah Kampus Sandakan. Lokasi
ini dipilih kerana kemudahan set fertigasi yang terdapat di kawasan tersebut.

3.2 Tempoh Kajian

Kajian ini telah dijalankan selama empat bulan bermula dari minggu pertama bulan
Ogos 2012 sehingga hujung bulan November 2012. Dalam tempoh ini, penanaman,
pemungutan hasil, mengumpul data dan menganalisis data telah dijalankan.

3.3 Bahan

Bahan utama yang telah digunakan dalam kajian ini adalah cili Kulai 568 F1 Hybrid. Cili
kulai dipilih kerana ia tahan kepada antraknos, virus, dan layu bakteria. Bahan medium

yang digunakan adalah cocopeat jenis bongkah, cocopeat jenis lerai, dan cocofiber
seperti dalam Rajah 3.1:

Sumber: http://www.cocoponics.co

Rajah 3.1 Medium yang digunakan dalam kajian iaitu cocopeat bongkah (a),
cocopeat lerai (b) dan cocofiber (c).

